
til hetta skal finnast á leiðsustigi, 
har tað eigur at verða arbeitt 
meira í strategiskum felagsskapi 
millum aðalráðini og stovnar tess 
og uppá tvørs av geirunum, har 
tað hevur týdning. Hetta er ein 
fortreyt fyri at betri og bíligari 
loysnir kunnu fremjast uppá tær 
ofta torgreiddu uppgávurnar. 
Núverandi leiðsluháttur, sum ber 
bráð av toppstýring, við ordrum 
og eftirliti, er sambært Jóanis Erik 

Køtlum ikki tann, sum gagnar 
samfelagnum best.   

- Eftir mínum tykki eigur leiðsl
an í miðfyrisitingini, at fokusera 
meira á viðurskiftir upp á tvørs av 
aðalráðum og royna at finna eina 
burðardygga javnvág, sigur hann. 

Í staðin verður mesta orkan 
løgd í, at halda eina játtan, ið 
verður áløgd aðalráðunum í mars 
mánað, uttan at viðgera hvat inni
haldið í hesi játtan skal vera. 

- Tá koblar man frá at finna 
skynsamar heildarloysnir og 
miðsavnar seg um at halda egnu 
játtan. Men vit kundu saktans 
funnið loysnir við almannaverkið, 
ið gjørdi heilsu- og almannaverkið 
fingu meiri gagn burturúr tillut
aðu játtanini. Í staðin býtir man 
tað upp í súlur, og tá er ringt at 
fáa nakað samstarv upp á tvørs. 
Tað manglar, tí innanfyri tað al
menna er tað týdningarmikið, at 
man er áhaldandi í samband við 
hini verkini, fyri at finna smartar 
loysnir.  

Alment kjak
Jóanis Erik Køtlum eftirlýsir eisini 
eitt alment kjak, um hvussu nógv 
samfelagið skal rinda fyri nýggjan 
kostnaðarmiklan heilivág, sum 
í onkrum føri bert er við til at 
leingja um lívið í styttri og longri 
tíðarskeið. 

- Ein av orsøkunum til trýstið 
er, at vit eru fleiri borgarar og vit 
gerast eldri. Tey sum fyrr doyðu 
av ymiskum sjúkum eru nú kron
isk sjúk í staðin. Tað merkir dýran 
heilivág og uppfylging frá starvs
fólkum. Eg sigi ikki, at man ikki 
skal rinda tað nýggjasta innan 

heilivág, men um man ynskir tað, 
so má man eisini rinda fyri tað. 

Til tað mælir hann til, at 
verandi Visitatiónsnevnd fær 
víðkaðar heimildir, so hon millum 

annað kann taka støðu nýggjar 
viðgerðarhættir. Samstundis 
skal nevndin víðkast við fleiri 
fakfólkum og etikarum, so at hon 
kann taka hetta kjakið.

- Staðin fyri at halda 
aftur, áttu vit heldur 
at eggja starvsfólki 
at førleikament 
seg soleiðis, at 

tey eru betur til reiðar at taka 
ímóti nýggju avbjóðingunum. 
Hetta loyvir rásarúmið innan 
karmarnar ikki í nóg stóran mun

- Ein av orsøkunum 
til trýstið er, at vit 
eru fleiri borgarar 
og vit gerast eldri. 
Tey sum fyrr doyðu 

av ymiskum sjúkum eru nú 
kronisk sjúk í staðin. Tað merkir 
dýran heilivág og uppfylging 
frá starvsfólkum. Eg sigi ikki, at 
man ikki skal rinda tað nýggjasta 
innan heilivág, men um man 
ynskir tað, so má man eisini rinda 
fyri tað.

